
Ann C 17.08.2025 - 24.08.2025 - 20. doménia ia por I’ann n. 38

Nia temei y tigni fora i conflic
ler 38, 4-6.8—10 | Ebr 12, 1-4 | Lc 12, 49-55

Dal Vangele do San Lica:

Te chél témp a Geju dit a sii discepui: “I sun gnii por sciuré fiich sola tera, y tan contént
ch’i foss sc’al vardess bele! °°I méssi gni batié cun n bato, y tan ch’i me criizi, ¢ina ch’i
ne 1’a nia ciafé. *"Minéise os, ch’i sunsi gnii a porté pésc sola tera? Nou, ves diji, nia
pésc, mo divijiun. *?Deache da $égn inant sarara inscid: Sc’al vir cin’ porsones adom tla
medema ¢iasa,
regnaral despartiziun: Tréi sara cuntra dui y dui cuntra tréi, *’le pere cuntra le fi y le fi
cuntra le pere, la uma cuntra la fia y la fia cuntra la uma, la jocera cuntra la nora y la
nora cuntra la jocera. **Plii inant al dit ala meja: Pornanch’i odéis jon so nii cuntra
ponént dijéise: Al se mét a plovéi. Y insci6 sozédera. Y canch’al végn le vént dal siid,
dijéise: Al végn Cialt. Y al sozed. Les aparénzes dla tera y dl cil savé€ise assa da splighé.
Ciodi ne savéise pa spo nia da interpreté i ségns de chésc témp? Ciodi ne iudichéise pa
nia da os infora ¢i che ¢ dért?

ANTIFONA

Di, nosc protetur, ¢iara sol miis de
to Consacre. N dé su tles curts de to
témpl ¢ dami co mile d’atri.

Letéres dla 21. doménia ia por I'ann:
Is 66, 18-21| Ebr 12, 5-7.11-13| Lc 13, 22-30



Edema liturgica dai 17.08. ai 24.08.2025

2025 Ora Meéssa
20. doménia ia por 9:30 |Corona
I’ann 17.08.2025 | 10:00 |S.Méssa por la comunité Don Luca
luta aniv. + Carlo Devall
+ Maria Clara - Biéi
Oferta por la dlijia
Benedisciun dl témp
LONESC - 18.08.2025 19.30-S.M. a La Pli
Elena, Claudia
MERTESC - 19.08.2025 7:30 |S. Méssa
Jan Eudes, Moreno en onur de S.Ujop Fréinademetz
MERCUI - 20.08.2025 7.30 - S.Méssa a Lungiarii
Bernhard da  Clairvaux,
Samuel, Hugo
JOBIA -  21.08.2025 7.30 - S.Méssa a Rina
Pio X., Balduin, Isabella
VENDRES - 22.08.2025 7.30 - S.Méssa a Al Plan
memoria de Santa Maria
Regina, Regina, Siegfried
SABEDA - 23.08.2025 18.30 - S.Méssa prefestiva a San Martin
Rosa da Lima
21. doménia ia por I’ann 9:30 |Corona
- 24.08.2025 | 10:00 |S.Méssa por la comunité Pater Franz

Berto apostul, Isolde

Oferta por la dlijia

++ Tarina y Emma Agreiter
++ Tule y Marianna Sottrovisch

Benedisciun dl témp




@ Informaziuns y terminns

La Uniun di Seniors da San Martin y Anterméia invi€¢ia en dedolonesc, ai 19
d'agost, tl caje de bur t€émp, le de o dui dis do, a na spazirada fora Pecol a maréna.
Cost por la maréna 15 euro. I jun so cun la coriera dales 10.44 da San Martin demez.
Informaziuns y prenotaziuns pro Leo 348 40 96 351.

Dai 25 ai 31 de agost végnel metii a ji I’edema di jogn:

lonesc dales 20:00 te Saj.un picera ciacolada cun Christian Ferdigg

mertesc calcetto y aorela corta dales 19:00 inant te local di jogn a Al Plan
mercui dales 20:00 inant karaoke te local di jogn a La Val

jobia dales 20:00 inant na séra te local di jogn a La Ila

véndres dales 20:00 séra de film te local di jogn a San Martin

sabeda curs da grilia y torné de beach volley + céna dales 16:00 tl ciamp dl sport
a San Ciascian

e domeénia flori de sorédl s6 Maurerberg dales 16:30 jodapé de Borz por
aperitif/18:00 jodapé de Borz por pié so.

Deplii informaziuns ¢ da ciafé son la plata internet: www.jogn.org. Diic 1 jogn y jones
¢ dér bel invia da to pert.

Le Museum Ladin invi¢ia al laboratore creatif “Le museum SON le ce” en mertesc,
a1 19.08, dales 10:00 ales 11:30 tl MusLa Ciastel de Tor a San Martin de Tor. Adom
esplorunse le ciastel por f4 spo n iade imaginar ti ogec metiis fora y cheri¢ nosc museum
da condiije a ciasa... SOL ce. Le laboratore é por mitans y mituns dai 4 ai 8 agn. Le cost
de partezipaziun ¢ de € 5,00, max. 15 mitans/uns. Periun de na prenotaziun por mail a
prenotaziuns@museumladin.it o por telefon a 0474 524020.

Le Museum Ladin invi€ia al “De di coréc” en véndres, 22.08.2025. Le program dl de
porta danmisd¢, dales 10:00 ales 12:00, tI Museum Ladin Ciastel de Tor, ulache le
paleontologh Herwig Prinoth porta cun na vijita menada fora por la mostra "Countdown
to Mass Extinction?". Domisdé va le program inant sol Ju de Borz cun la escurjiun
menada. Le prisc de partezipaziun ¢ de 15€. Prenotaziun obligatoria por mail a
prenotaziuns@museumladin.it o por telefon a 0474 524020. Informaziuns meniides son
nosta plata internet www.museumladin.it.

Le Siidtiroler Kiinstlerbund 4 scrit fora cun la Direziun dI’Intendénza y Cultura ladina
n concurs d’ert "Ert X Merit Ladin" por artistes ladines y artis¢ ladins. Les opres ¢
da dé jO cina ai 6 de setémber 2025. Informaziuns plii avisa:
provinz.bz.it/de/news/kunstwerk-als-anerkennungspreis-gesucht-ert-x-merit-ladin

CO CIARA PA FORA
TO GEJU ?

Ai 22 de agost recorda la Dlijia le sant
Bernhard von Clairvaux, abat, fondadu
de convénc y maester dla Dlijia. Al €
mémbr dl ordin di zisterzienser y se do jo
cun i1 gragn problems dla Dlijia; al ¢
deventé aconsiadi de papesc y princ. Ai
22 de agost dl 1153 ¢ Bernhard mort.

& 19.08.2025 Alessia - Julia
Ti\{ 24.08.2025 Raphael A. - Raphael R. — Gabriel - Maximilian
24.08.2025 Martina Dejaco

